
Kapitel 7 – Ingerlaatsimut aqutsineq (ilitsersuutit ingerlaatsillu) 

038-01 Misilitsinnerit naggataarutaasut ingerlanneqarnerinut ingerlaaseq 

1. Siunertaa 

Ingerlaatsip uuma siunertaraa misilitsinnerup naggataarutaasup ingerlanneqarnerani 

malittarisassat aalajangernissaat, taamaalilluni Søfartsstyrelsenip piumasaqaatai ma-

linneqarniassammata. 

2. Atuuffia 

Ingerlaatsip atuuffia pissaaq Imarsiornermik Ilinniarfimmi naggataarutaasumik mi-

silitsinnerni tamani: 

- Imarsiornermik Ilinniarfik Nuuk 

- Imarsiornermik Ilinniarfik Paamiut 

3. Isumasiuutit 

3.1. Naggataarutaasumik misilitsinneq misilitsinneruvoq, ataatungaani periaaseq 

imaluunniit periutsit malillugu/git, naliliisunik ilaqartinneqartumik: 

3.1.1. Allattariarsorluni misilitsinneq allattariarsorluni erseqqissuliatut suliassiis-

sutit inuttut ataasiakkaatut akisassiaapput. Suliassiissutip inernera piffissaliussap 

killilikkap iluani ilitsersorneqarnani suliassaavoq. 

3.1.2. Oqaluttariarsorluni misilitsinneq misilitsinnermi peqataasup soraarummeer-

sitsisullu akornanni oqaloqatiginninneruvoq, tassanilu ilanngunneqarsinnaapput 

namminerisamik saqqummiineq aamma/imaluunniit apeqqutinik akiortuineq. 

Misilitsinnermi makitsinermi nassaarineqartoq aallaavigissavaa apeqquteqarto-

qartassaaq. 

3.1.3. Assassorluni misilitsinneq misilitsinneruvoq, soraarummeertup assassoorluni 

suliassiissutip piffissaliussap killilikkap iluani aaqqissinnaaneranut piginnaa-

saqarnerminik takutitsineratigut. 

 

Makkua Immikkoortunut akisussaapput: 

3.2. Pitsaassutsimut ataqatigiissaarisup, Imarsiornermik Ilinniarfimmi pitsaassutsimut 

periutsimut tunngasut tamaasa akisussaaffigai. 

3.3. Forstanderip, qullersatut Imarsiornermik Ilinniarfimmi sulianut tunngasut tamaasa 

akisussaaffigai. 

3.4. Allaffissornikkut pingaarutillimmik suliaqartup, Imarsiornermik Ilinniarfimmi 

sulianut tunngasut tamaasa akisussaaffeqataafigai. 

3.5. Paamiuni inspektørip, Paamiuni Imarsiornermik Ilinniarfimmi sulianut tunngasut 

tamaasa akisussaafigissavai. 

3.6. Pikkorissarnermut immikkoortortap pisortap, Imarsiornermik Ilinniarfimmi 

pikkorissarnermut tunngasut tamaasa akisussaaffigissavai. 

3.7. Ilinniartitsisut sammisani ataasiakkaani atuartitsisarnissaminnik ingerlatsisarnissartik 

akisussaaffigaat. 

4. Tunngavik, Innersuussutit aamma Ilanngussat 

- Søfartsstyrelsenip imarsiorluni ilinniartitaanerni pitsaassutsimut 

qulakkeerinissamut malittarisassai, takuuk 

- Nalunaarut nr. 1373 16/12/2009-imeersoq imarsiorluni ilinniartitaanerni 

akuersissutit aamma pitsaassutsimut qulakkeerinerit il.il. pillugit. 

- Inatsisartut inatsisaat nr. 10 19. maj 2010-imeersoq innuussutissarsiuteqarnermi 

inuussutissarsiutigalugu ilinniartitaanerit aamma pikkorissarnerit pillugit. 

5. Nalunaarsuinerit 

Ingerlaaseq una Imarsiornermik Ilinniarfimmi pitsaassutsimut periusaanut nalunaar-

sorneqassaaq. 

6. Periaaseq 

6.1. Nalinginnaasumik 

6.1.1. Ilinniarfiup aalajangissavaa, kina soraarummeersitsisuussanersoq. Soraarum-

meersitsisoq taannaasariaqarpoq imaluunniit ilinniartitsisut misilitsinnermi peqa-

taasussamut suliami/ni ilinniartitsisuusimasariaqarpoq/put, naliliisissaq/ssat. 

 

6.1.2. Misilitsinnerup ilusia, sivisussusia, naliliineq, atortut il.il. suliami pineqartu-

mi ilinniartitaanermut pilersaarutaani takuneqarsinnaapput. 

 

6.1.3. Suliani, sammisani, modulini ataasiakkaani imaluunniit assigisaani, ilinniar-

titaanermi agguarneqarsimasumi, immikkut tamarmik angusiffiussapput. Ilinni-

artitaanermi immikkoortut anguneqarsimasut pineqaqqisinnaanngillat. 

 

6.1.4. Misilitsinnerit malittarisassatut pingaarnertut aaqqissuunneqassapput inuttut 

ataasiakkaatut aaqqissuussatut. Ilinniarfiup aalajangersarsinnaavaa, misilitsinne-

rit aalajangersimasut imaluunniit misilitsinnerit ilaat eqimattatut misilitsinnertut 

aaqinneqarnissaat. Eqimattatut misilitsinnerni qulakkeerneqassaaq, inuttut ataa-

siakkaatut naliliinerit pisarnissaat.  

 

6.1.5. Misilitsittoqannginnerani naliliisussaq soraarummeersitsisussarlu periarfissa-

qartariaqarput apeqqutit suliamut aammalu perorsaanermut tunngasut oqallisigis-

sallugit sammisamut aammalu atuartitaanermut, tassungalu ilanngullugit atuarti-

taanerup pilersaarusiorneranut aamma ingerlanneqarneranut tunngasut. 

 

6.1.6. Misilitsinneq aallartereerpat naliliinissaq pisariaqarpoq misilitsinneq anisit-

sinermik imaluunniit napparsimanermik peqquteqartumik unitsinneqanngippat. 

 

6.1.7. Nipinik assilinnillu immiussinerit misilitsinnerup nalaani akuerisaanngillat, 

aatsaalli misilitsinnerup ingerlarngata ilaatut ilaatinneqarpata. 

 

6.1.8. Misilitsinnermi peqataasussaq napparsimanini pissutigalugu misilitsinner-

mut takkutinngippat imaluunniit misilitsiffiusoq qimappagu, kingusinnerpaamik 

ulluinnaat 2-it qaangiutsinnagit ilinniarfimmut naammaginartumik nakorsamit 

uppernarsaammik saqqummiussaqartariaqarpoq. Taamaattoqanngippat misilit-

sinneq taamaatitaq angusinngitsutut isigineqassammat. 

 

6.1.9. Misilitsinnermi peqataasup naammassisaa naliliiffigineqassaaq aammalu 

inuttut ataatsitut siunertamut naleqqiullugu naliliiffigineqassalluni, taannami/ 

takkumi sammisami/ni ilinniartitaanermut pineqartumut kiisalu siunertamut/nut 

anguniakkamullu/nullu naliliiffigineqartussaammat/a. 

 

6.1.10. Naliliinermi karaktereq aalajangerneqassaaq soraarummeersitsisup nalilii-

sullu akunnerminni oqaloqatigiinnerisa kingorna. Oqaloqatigiinneq allanut oqaa-

tigineqaqqusaanngilaq. Soraarummeersitsisup naliliisullu immikkut karakteri-

liinerat misilitsinnermi peqataasumut nalunaarutegeqqusaanngilaq. 

 

6.1.11. Soraarummeersitsisoq pisussaavoq karakteriliinini siulliullugu taassallugu, 

naliliisumik allamik isumaqatigiittoqarsimanngippat. 

 

6.1.12. Naammassisaq soraarummeersitsisumit naliliisumillu assigiinngitsumik nali-

liiffigineqarpat, karakteri taannaassaaq, kisitsisip nalinga katitat agguaqatigiis-

sinnerannut qaninnerusoq. Katitat agguaqatigiissinneranni karakterskalami kisit-

sisit nalingat kisitsisit marluk akornanniippat, karakteriliunneqartoq qaffasinne-

rusoq aalajangiissaaq, naliliisartup karakteri qaffasinnerusoq tunniussimappagu, 

imaluunniit karakteri annikinnerusoq qaninneruppagu annikinnerusoq tunniun-

neqassaaq.  

6.1.13. Soraarummeersitsisup pisussaaffigaa, karakterit aalajangiunneqartut ilinni-

arfiup suliarisimasaanut “akuersinermut allattuiffimmut” nalunaarneqassasut. 

Misilitsinnermi peqataasussaq takkussimanngippat, allattuiffimmi immersugas-

sami inissiivimmi (rubrik) pineqartumi titarnermik ammoortumik pilerneqas-

saaq, nalunaarneqassallunilu “TAKKUTINNGILAQ”. Allattuiffik naliliisartu-

mit soraarummeersitsisumillu atsiorneqassaaq. 

 

6.1.14. Soraarummeersitsisup pisussaaffigaa, akuersinermut allattuiffik atsiorneqar-

simasoq  allaffimmut tunniunneqarnissaa. 

 

6.1.15. Karakterinut allattuiffik aaqqinneqarpat, Imarsiornermik Ilinniarfiup karak-

terit allassimanerisa assingat immikkoortoqarfimmi nivinngaanikkut tamanut ta-

kusassiarissavaa.  

 

6.1.16. Allattariasorluni misiliinermi naliliineq ilinniartunut saqqummersinneqqas-

saaq, taasumalu kingorna naammagittaalliortoqassappat naliliinermut 

tunngatillugut, naammagittaalliornerlu tunngavissaqarpat ingerlaaseq una 

atorneqassaaq P P 017 Procedure for klager over eksamen eller anden 

bedømmelse – 6 periuseq  - 6.1.10 naammagittaalliummut aalajangiisussaniit 

aalajangerneqarpat: ima akineqassaaq: Naliliineq nalileqqnneqassaaq 

allattariarsornermut tunngatillugu, allattariarsornermut 

misilitseqataasimasunut tamanut atuutissaaq. Naliliinermut 

arlaanaanulluunniit attuumassuteqanngitsumut ingerlateqqinneqassinnaavoq. 

Attuumassuteqanngitsup naliliinera allattariarsorluni misilitsinnermut 

inerniutilivinneqartussaavoq. 

 

6.2. Allattariarsorluni misilitsinnerit pillugit. 

 

6.2.1. Allattariarsorluni misilitsinneq aallartissaaq, suliassiissutit agguaanneqarneri 

aallartippata. 

 

6.2.2. Misilitsinnerni inini tamani nakutilliisoqassaaq ikinnerpaamik inummik 

ataatsimik. Inini misilitsinnermi peqataasut 20-it sinnersimappatigit, tamatigut 

nakkutilliisut ikinnerpaamik marluussapput. 

 

6.2.3. Nakkutilliisoq kingusinnerpaamik misilitsinnissap aallartinnginnerani minut-

sit 15-it sioqqullugit isersimariissaaq isumagissallugillu pappiaqqat akissuteqar-

fissat agguaatereernissaat kiisalu mappet tunniussiffiusussat. 

6.2.4. Ilinniartitaanermut pisortap / Inspektørip suliassiissutit allakkap puuaniittut 

ammassavai nakkutillisumullu tunniullugit, taassumalu misilitsinnermi 

peqataasunut agguaatissavai. 

 

6.2.5. Misilitsinnerup nalaani misilitsinnermi peqataasut aammalu nakuutilliisup 

saniatigut allanik misilitsiffimmut isertoqassanngilaq. 

 

6.2.6. Suliassiissutit oqaasertai inimi misilitsiffiusumit anniseqqusaanngillat, 

misilitsinnerup nalaani. 

 

6.2.7. Pappiaqqat ilanngussallu ilinniarfimmit tunniunneqartut kisimik atorneqas-

sapput. Immap assingi atorneqassappata, misilitsinnermi peqataasunit nassarne-

qarsinnaapput. 

 

6.2.8. Suliassiissutinut saqqummiunneqartunut atatillugu allamik aalajangertoqar-

simanngippat, akissutit pilikkimik imaluunniit kuglepenimik tungujortumik qer-

nertumilluunniit qalipaatilimmik allanneqassapput, taamaattorli titartakkat assi-

gisaallu kiisalu naatsorsuinermi suliassiissutit naatsorsorneri tamaasa aqerluusa-

mik suliarineqassapput, tassanili inernerit pilikkimik imaluunniit kuglepenimik 

allanneqassallutik. 

 

6.2.9. Akissutigineqartoq peqqissaartumik ersarissumillu suliarineqassaaq, aam-

malu ilusilersorneqassalluni, immikkuualuttortai misissorneqarsinnaasunngor-

lugit aammalu formelit aammalu kisikkallakkanik allatukkanik tamanik ima-

qartut, taamaalilluni aaqqiinissamut periaaseq atorneqartoq pisariaqartoq paa-

sineqarniassammat. 

 

6.2.10. Misilitsinnermut peqataasoq, allattariarsornermi misilitsinnissamut inortui-

soq, misilitsinnermut peqataanissaminut piumasaqarsinnaanngilaq. Ilinniarfiulli 

misilitsinissamut peqataasussaq peqataanissaanut akuerisinnaavaa, ilinniarfiup 

ilisimaguniuk, pineqartup suliassiissummut tunngasunik paasisaqarsimanissaa 

aammalu tulluartumik inortuinini tunngavilersorsinnaaguniuk. Misilitsinnerup 

sivisussusia pissuseqataatut sivitsorneqassanngilaq. 

 

6.2.11. Nakkutilliisup isumagissavaa, inimi eqqissisimasoqaqqissaarnissaa aammalu 

misilitsinnermi peqataasunut nakkutiginninnini sammitiinnavissallugu, taamaa-

lilluni misilitsittut akunnerminni attaveqaqatigiissinnaanerat pisinnaajunnaarlu-

gu. 

 

6.2.12. Nakkutilliisup qaquguluunniit suliassiissutinut tunngatillugu paasissutissa-

nik, paasinninnerminnik akissutinillu tunniussissanngilaq, sutigulluunniit malu-

gitissanngilaa, suliassiissut ajunngitsumik kukkusumilluunniit akineqarsimaner-

soq. 

 

6.2.13. Misilitsinnermi peqataasup ini qimakkusullugu qinnutigippagu, aatsaat ta-

manna pisinnaavoq ilaqarluni, inilu misilitsinnermi peqataasunit ataasiakkaartu-

mik qimanneqarsinnaavoq. Nakkutilliisup ini qimassinnaanngilaa, inummit 

allamit nakkutilliineq tiguneqartinnagu. 

 

6.2.14. Misilitsinnermi peqataasoq, nakkutilliisumit akuerineqarani imaluunniit nak-

kutilliisumit ilaqarani misilitsinneq naatinnagu ini qimakkuniuk, misilitsinnermi 

unitsitsisutut isigineqassaaq. 

 

6.2.15. Misilitsinnermi peqataasoq, suliassiissummut akissuteqarnissamut pissarsi-

niartoq imaluunniit tunniussiniartoq qularnanngitsumik eqqunngitsumillu misi-

liisoq paasineqarpat, ingerlaannaq misilitsinnermit ingerlaannaq anisinneqas-

saaq. Anisitsineq Ilinniartitaanermi pisortamiit Inspektørimit imaluunniit 

Forstanderimit isumagineqassaaq. 

 

6.2.16. Misilitsinnermi peqataasoq misilitsinnermit anisinneqarpat, ilinniarfiup aqut-

sisuisa aalajangissavaat siunissami misilitsinnerni misilitsinnermut peqataasoq 

peqataaqqissinnaanersoq. 

 

6.2.17. Paasineqarpat, akissutigineqartoq misilitsinnermi peqataasumit eqqortumik 

suliarineqarsimanngitsoq, imaluunniit paasissutissiinermi atserneqarsimanngitsu-

mit assiliilluni allagaasoq, imaluunniit misilitsinnermi peqataasup eqqunngitsu-

mik suliaareersimasumit akissutissaminut ikiorneqarsimappat, pineqartumut mi-

silitsinneq atorunnaarsinneqassaaq, taamaalillunilu misilitsinneq angusinngin-

nertut isigineqassalluni. Taamaalillunilu misilitsinnermi karakteriliinissaagaluaq 

atorunnaarsinneqassaaq. 

 

6.2.18. Nakkutilliisup misilitsinnermi peqataasunut nalunaarutigissavaa misilitsin-

nermi piffissaliussami 30 minutsit sinneruttut. 

 

6.2.19. Misilitsinnermi peqataasup akissutini tunniukkusuleruniuk, nakkutilliisoq 

kalerrinneqassaaq. 

 

6.2.20. Misilitsinnermi peqataasup nammineq akisussaaffigaa aalajangissallugulu 

akissutit sorlliit naliliinissamut tunniunneqassanersut. 

 

6.2.21. Misilitsinnermi peqataasoq iniminiiginnaassaaq, nakkutilliisup mappep ima-

risai misissorneri naammassinissaata tungaanut. 

6.2.22. Suliassiissutit akineqarnissaannut piffissaliussaq qaangiuppat, nakkutilliisup 

isumagissavaa misilitsinnermi peqataasut suliatik unitsissagaat, iniminiiginnas-

sallutillu, misilitsinnermi peqataasut ataasiakkaat akissutiminnik tunniussereer-

simanissaata tungaanut. 

 

6.2.23. Nakkutilliisup qulakkiissavaa atortut tunniunneqartut ilinniarfiup atianik, 

misilitsinnermi peqataasup aqqanik inuuianillu, sammisap aqqanik aammalu ark-

it qassit tunniunneqartut nalunaarsorneqarsimasumik allassimasumik. Immap as-

singi, akissummi ilanngunneqartut nerrivimmut qimaannarneqassapput. 

 

6.2.24. Nakkutilliisup mappemut atsiornermigut uppernarsassavaa atortut tunniun-

neqartut tigusimallugit aammalu tunniussinerup nalunaaqutaa nalunaarlugu. 

 

6.2.25. Nakkutilliisuusup akissutit suliassiissutip allakkanut puuanut inississavai. 

Suliassiissutinut allakkanut puunut tamanut immikkut aqqit allattorsimaffiat ilaa-

tinneqarpoq, tassani takuneqarsinnaalluni, akissutit sorliit allakkat puuinut ataa-

siakkaanut sorlernut ilaanersut. 

 

6.2.26. Nakkutilliisup misilitsinnermi peqataasut allattuiffiat naapertorlugu tulleriis-

saarlugit akissutit immikkoortitissavai allakkat puuinut ikitinnagit, tassanimi mi-

silitsinnermi peqataasut aqqi immikkut nalunaarsorneqarmata, akissutillu tigune-

qarsimasut allattuiffimmut nalunaarsussallugit. Tamatuma kingorna aamma er-

seqqissumik nalunaarneqassaaq, misilitsinnermi peqataasoq akissutinik pissarsif-

figineqarsimannginnersoq. Naggataatigullu allakkap puuani nalunaarneqassaaq 

akissutit qassit allakkap puuanut inissinneqarsimanersut. 

 

6.2.27. Immap assingi akissutitut tunniunneqarpata, immikkortitserneqassapput 

taakkua imm. 5.2.27-imitullu aqqit allattorsimaffiannut nalunaarneqassallutik. 

 

6.2.28. Nakkutilliisup suliassiissutit allakkat puuiniittut allaffeqarfimmut pineqar-

tumut tunniutissavai. Aqqit allattorsimaffiat tunniunneqannginnermini allakkap 

puuanut ikineqassaaq. 

 

6.3. Allattariarsornermi suliassiissutit kukkunersiorneri. 

 

6.3.1. Allaffiup namminerisamik allakkap puua soraarummeersitsisumut tunniutis-

savaa. 

6.3.2. Pisariaqassappat akissut nutserneqassasoq, nutserisunut taanna tunniunne-

qassaaq. Nutserneqarnerani ilinniartup aqqa aamma normua, sammisap atia aam-

ma suliassiissutip normua ersarissumik saqqumitinneqassapput.  

 

6.3.3. Siullermik soraarummeersitsisup suliassiissutit kukkunersiussavai. Kukku-

nerit amigaatillu kinaassuseqanngitsut suliassiissummi nalunaarneqassapput. 

Tassungalu ilanngullugu nalunaarusiortoqassaaq naliliinissamut atugassanik. 

Nalunaarusiaasut naammagittaalliortoqassagaluarpat atorneqarsinnaasunngor-

lugit aammalu taakku toqqorneqassapput naammagittaalliornissamut piffissa-

liussap qaangiunnissaata tungaanut tigummineqassapput. 

 

6.3.4. Tamatuma kingorna soraarummeersitsisup namminerisamik allaffimmut al-

lakkap puua tunniutissavaa, allakkallu puua tammatsaalisassatut naliliisussamut 

nassiunneqassaaq. Naliliisussarli ilinniarfimmiippat, allakkap puua inuttassaanut 

tunniunneqassaaq. 

 

6.3.5. Naliliisissap suliassiissut tamatuma kingorna kukkunersiussavaa aammalu 

naliliinissaminut atugassaminik ilanngullugu nalunaarusiussalluni. 

 

6.4. Oqaluttariarsorluni misilitsinnerni. 

 

6.4.1. Oqaluttariarsorluni misilitsinneq aallartissaaq, misilitsinnermi peqataasup 

appeqqutissamik makitsiniariarpat. 

 

6.4.2. Misilitsitseriaatsini, apeqquteqaatit aallaaviginagit naliliisussaqartillugu, 

misilitsinneq aallartissaaq, misilitsinnermi peqataasussaq inimut misilitsiffissa-

mut iserneraniit. 

 

6.4.3. Misilitsinnermi peqataasussaq, oqaluttariarsorluni misilitsinnissamut piffis-

saliussaq nallerpat takkussimanngippat, misilitsinnissaminut peqataanissamut pi-

umasaqarsinnaanngilaq, kisiannili ilinniarfiup paasiguniuk inortuineq patsisissa-

qarluartoq, kingusinnerusukkut peqataanissaminut neqeroorfigineqarsinnaavoq. 

 

6.4.4. Oqaluttariarsorluni misilitsissutit tamanit tusarneqarsinnaapput, tassami nali-

liisussat soraarummeersitsisussallu pisinnaatitaagamik aalajangersimasumik a-

merlassusilinnik tusarnaartoqarnissamut, tamanna pisariaqassappat. 

 

6.4.5. Misilitsinnermi peqataasoq apeqqutissamik toqqaassaaq, makitsinikkut toq-

qaaguni ikinnerpaamik apeqqutinik 3-inik toqqaanissaminut periarfissaqassaaq 

imaluunniit misilitsinnermi pikkorissarnermi suliarisimasat imaluunniit iluarsar-

tuullugu pilersaarusiamik/nik suliarisimasat aallaavigalugit saqqummiinikkut. 

 

6.4.6. Soraarummeersitsisoq naliliisorlu inimi misilitsiffimmiissapput, misilitsin-

nermi peqataasussap apeqqutini makippagu. Soraarummeersitsisup qulakkiissa-

vaa,  peqataasussap apeqqut paasisimassagaa. 

 

6.4.7. Misilitsinnermi peqataasussap piareersarnermini piffissaliussaasup iluani pe-

riarfissaqassaaq atuartitsinermi atuakkat il.il. misissorsinnaanissaannut. Misilit-

sinnermi peqataasussap piareersarnerminut atatillugu nalunaarsuusiorsinnaanis-

saminut periarfissaqarfigisinnaavaa. 

 

6.4.8. Soraarummeersitsisup atuakkat ilinniutit aammalu naqitat ikiuutaasinnaasut 

assinginik saqqummiussissaaq,taakkuali naqitani sutigulluunniit ilassutinik, er-

seqqissaatinik imaluunniit  ataatigullu titarnilinnik imaqartinneqassanngillat. 

 

6.4.9. Soraarummeersitsisup misilitsinneq aqussavaa. Naliliisoq soraarummeersit-

sisup akuerisineratigut misilitsinnermi peqataasumut apeqqutinik ataasiakkaanik 

apeqquteqarsinnaavoq. Naliliisup aalajangissavaa, misilitsinneq qanoq ilinerati-

gut naammassineqassanersoq. 

 

6.4.10. Oqaluttariarsorluni misilitsinnermi karakterinik tunniussinermi ilinniartut 

ataasiakkaat aallaaviussapput. 

 

6.5. Iluarsartuullugu pilersaarusianut, pikkorissarnermi sulianut aammalu pilersaarusianut 

suliaqarnernut atatillugu: 

 

6.5.1. Pikkorissarnermi suliaq imaluunniit iluarsartuullugu pilersaarusiaq oqalutta-

riarsorluni misilitsinnermut atatillugu nalilineqassappat, soraarummeersitsisoq 

aamma naliliisussaq misilitsinneq aallartitsinnagu isumaqatigiissutigissavaat 

atortussat tunniunneqarsimasut aallaavigalugit sammisat sorliit tusarneqassaner-

sut aamma apeqquteqarfigineqassanersut. 

 

6.5.2. Pilersaarusiap tusarniarneranut atatillugu soraarummeersitsisup naliliisullu 

misilitsinnerup nalaani suliarisap imaata aammalu atuartitaanerup ingerlanneqar-

neranut tunngasunik apeqquteqarsinnaapput. Soraarummeersitsisup misilitsinneq 

aqussavaa aamma naliliisup aalajangissavaa misilitsinneq qaqugu naammassine-

qassanersoq. 

 



 

Område: 

Processtyring (Instruktioner og 

Procedurer.) 

Emne: 

P 038-02 Procedure for afvikling af 

afsluttende prøver 

Side antal:  

Side 10 af 11 

Godkendt  områdeansvarlig: 

Forstander 

Q – bog: 

Procedurehåndbog 

Erstatter: 

 

Forfatter: 

BRO-ESB 

Godkendt Q-koordinator: 

ESB 

Dokumentbetegnelse: 

P P 038-02 DK 

Gyldig fra: 

14.10.2021 

 

6.6. Assassorluni misilitsinnerit pillugit. 

 

6.6.1. Assassorluni misilitsinnernut atatillugu suliamut pineqartumut isumannaalli-

saanikkut najoqqutassiat atuuttut malinneqassapput. 

 

6.7. Karakterinik tunniussinermut tunngatillugu makkua atuupput: 

 

Ilinniartut aamma pikkorissarnermi peqataasut misilitsinnerni aamma soraarummeernerni 

peqataanerat uppernarsarneqassaaq, ilinniartitaanerni ataasiakkaani il.il. malittarisassaat 

malillugit misilitsinnermi-, soraarummeernermi- imaluunniit naggataarutaasumik allagar-

taqarnissamut uppernarsaanikkut, naliliinerillu karakterskala imaattoq malinneqassaaq (7-

trinsskalaen). 

 

 

 

 

 

 

 

 

 

 

 

 

 

 

 

- Karaktereq 12/A tunniunneqartarpoq pitsassuarmik naammassisoqartillugu, tassani taku-

tinneqarluni sammisap anguniagaanut tamakkiisumik saqqummiineq, kukkuneqanngitsu-

mik imaluunniit suulluanngitsunik amigaatilimmik naammassiinikkut. 

- Karaktereq 10/B tunniunneqartarpoq ajunngivissumik naammassisoqartillugu, tassani 

takutinneqarluni sammisap anguniagaanut annertuumik saqqummiineq, annertunngitsunik 

amigaatilimmik naammassiinikkut. 

- Karaktereq 7/C tunniunneqartarpoq kusanartumik naammassisoqartillugu, tassani takutin-

neqarluni sammisap anguniagaanut naammassiisumik, arlalinnik amigaatilimmik naam-

massiinikkut. 

- Karaktereq 4/D tunniunneqartarpoq akunnattumik naammassisoqartillugu, tassani takutin-

neqarluni sammisap anguniagaanut annertunngitsumik naammassiisumik, arlaqartunik pi-

ngaarutilinnik amigaateqartumik naammassiinikkut. 

12/A: 
Pitsassuarmik naammassisaqarneq 

(93-100 point). 

10/B: 
Ajunngivissumik naammassisaqar-

neq. (84-93 point) 

7/C: 
Kusanartumik naammassisaqarneq. 

(71-83 point) 

4/D: 
Akunnattumik naammassisaqarneq. 

(59-70 point) 

02/E: 
Naammattumik naammassisaqarneq. 

(50-58 point) 

00/Fx: 
Naammanngitsumik naammassisa-

qarneq. (25-50 point) 

-3/F: 
Sullunartumik naammassisaqarneq. 

(0-25 point) 

- Karaktereq 02/E tunniunneqartarpoq naammattumik naammassisoqartillugu, tassani taku-

tinneqarluni sammisap anguniagaanut annertunngitsumik akuerineqarsinnaasumik naam-

massiisumut. 

- Karaktereq 00/Fx tunniunneqartarpoq naammaginanngitsumik naammassisoqartillugu, 

tassani takutinneqarluni  akuerineqarsinnaanngitsumik naammassiisumut. 

- Karaktereq -3/F tunniunneqartarpoq akuerineqarsinnaanngivissumik naammassiisumut. 

7. Ansvar 

- Ilinniarfiup forstanderiata akisussaaffigai imm. 6.1.1, 6.1.2, 6.1.3, 6.1.4, 6.2.1, 6.2.4, 

6.2.5, 6.2.6, 6.2.7, 6.2.11, 6.2.17, 6.2.18 

- Ilinniartitaanermut pisortap / Inspektørip pineqartup akisussaaffigai imm. 6.1.1, 6.1.2, 

6.1.3, 6.1.4, 6.1.15, 6.2.1, 6.2.2, 6.2.4, 6.2.5, 6.2.6, 6.2.7, 6.2.8, 6.2.11, 6.2.17, 6.2.18, 

6.3.1, 6.3.4, 6.4.3 

- Soraarummeersitsusup akisussaaffigai imm. 6.1.5, 6.1.6, 6.1.7, 6.1.9, 6.1.10, 6.1.11, 

6.1.12,6.1.13, 6.1.14, 6.3.2, 6.3.3, 6.3.4, 6.4.1, 6.4.2, 6.4.4, 6.4.5, 6.4.6, 6.4.7, 6.4.8, 

6.4.9, 6.4.10, 6.5.1, 6.5.2, 6.6.1 

- Naliliisup akisussaaffigai imm. 6.1.5, 6.1.6, 6.1.7, 6.1.9, 6.1.10, 6.1.12, 6.3.5, 6.4.4, 

6.4.5, 6.4.6, 6.4.7, 6.4.9, 6.4.10, 6.5.1, 6.5.2 

- Nakkutilliisup akisussaaffigai imm. 6.2.1, 6.2.3, 6.2.4,  6.2.6, 6.2.7, 6.2.8, 6.2.12, 

6.2.13. 6.2.14, 6.2.15, 6.2.16, 6.2.19, 6.2.23, 6.2.24, 6.2.25, 6.2.26, 6.2.27, 6.2.28, 

6.2.29 

- Soraarummeertup akisussaaffigai imm. 6.1.8, 6.2.8, 6.2.9, 6.2.10, 6.2.14, 6.2.15, 

6.2.20, 6.2.21, 6.2.22, 6.4.7, 6.6.1 

- Nutserisup akisussaaffigaa imm. 6.3.2 

- Pitsaassutsimut ataqatigiissaarisup Aqutsisut suleqatigalugit ingerlaaseq una allan-

ngunnginnissaa akisussaaffigaat. 


